
Kancelari gjerman Friedrich Merz u
ka bërë thirrje Kosovës dhe Serbisë
të angazhohen dhe të arrijnë
përparim në normalizimin e
marrëdhënieve mes vete, duke

thënë se ngecja e dialogut mes tyre
është bërë pengesë për ecjen
përpara të të gjithë rajonit të
Ballkanit Perëndimor. Gjatë fjalimit
hyrës me rastin e nisjes së

punimeve të samitit të Procesit të
Berlinit, që po mbahet në Mal të Zi,
Merz në fjalimin e tij preku edhe
protestat që po zhvillohen në rajon
dhe në disa vende të BE-së 

TIRANË, 22 TETOR - Kryeministri i
Shqipërisë, Edi Rama, ka
zhvilluar takim me drejtuesit e
bankave në ambientet e
Bankës së Shqipërisë, pas
incidenteve dhe dëmtimeve të
raportuara ndaj degëve
bankare në Tiranë gjatë
protestave të dhunshme.
Gjatë takimit Rama e cilësoi
dhunën të orkestruar dhe
pretendoi se në të janë
përfshirë elemente të
brendshme dhe të jashtme, të
cilat, sipas tij, synojnë
destabilizimin e Shqipërisë
dhe të Evropës. Ai tha se
protestat e dhunshme nuk
duhen ngatërruar me të
drejtën e qytetarëve për të
protestuar në mënyrë
paqësore dhe për të kërkuar

llogari nga institucionet.
“Këta elementë të bashkuar në
një front nuk janë studentët
dhe pjesa e shoqërisë që ka të
gjitha të drejtat për të
protestuar dhe për të kërkuar
llogari”, deklaroi Rama.
Kreu i qeverisë shqiptare u
shpreh se sulmet ndaj bankave
dhe policisë nuk kanë të bëjnë
me situatën e vitit 1997, duke
theksuar se rrethanat e sotme
janë të ndryshme. Ai gjithashtu
shprehu solidaritet me
drejtuesit e bankave, duke i
cilësuar institucionet bankare
si garantuese të kursimeve të
qytetarëve.
Rama tha se qeveria do të
vazhdojë t’i trajtojë problemet
e qytetarëve përmes
institucioneve, ndërsa theksoi

rëndësinë e ruajtjes së qetësisë
dhe të zhvillimit paqësor të
protestave.
Gjatë fjalës së tij kryeministri
njoftoi se qeveria ka kaluar për
shqyrtim në Kuvend
projektligjin për strehimin
social të përballueshëm. Sipas
tij, një nga masat e parapara
është mbulimi i 50 për qind të
qirasë për studentët që
plotësojnë kriteret e
përcaktuara. “Do të paguajmë
edhe 50 % të qirasë për ata
studentë që plotësojnë kriteret
e vendosura”, tha Rama.
Ai theksoi se qeveria ka
detyrime për t’i adresuar
kërkesat e qytetarëve, duke
dalluar protestat paqësore nga
aktet e dhunës dhe dëmtimit të
pronës.

RAMA: DHUNA NË PROTESTA ËSHTË E ORKESTRUAR

KIEV, 22 TETOR - Ukraina ende nuk
ka marrë përgjigje nga Pentagoni
apo nga kompania SpaceX e Elon
Muskut lidhur me kufizimet në
komunikimet satelitore që
përdor ushtria e saj, i tha Radios
Evropa e Lirë (REL) diplomati më
i lartë ukrainas në Uashington.
Në të njëjtën kohë, po shtohen
thirrjet dypartiake në Kongresin
Amerikan për nisjen e një hetimi.
“Kufizimet e shpejtësisë nuk janë
hequr”, i tha REL-it Denys Sienik,
i ngarkuari me punë i Ukrainës
në Shtetet e Bashkuara. Ai shtoi
se Kievi nuk ka marrë përgjigje as
nga Pentagoni, as nga SpaceX.
Mosmarrëveshja lidhur me
Starlink-un dhe Starshield-in,
versionin e tij për përdorim
ushtarak, ka ngritur pikëpyetje se
kush i autorizoi kufizimet, nëse
administrata e Trumpit ishte në
dijeni të tyre paraprakisht dhe si
ndikuan ndryshimet në aftësinë
e Ukrainës për t’u mbrojtur nga
sulmet ruse.
Më 21 tetor, sekretari amerikan i
Shtetit, Marco Rubio, e mohoi që
presidenti Donald Trump apo
ndonjë zyrtar tjetër i qeverisë
amerikane kishte kërkuar
ndryshime në këto sisteme.
Megjithatë, një delegacion i
Kongresit që vizitoi së fundmi
Kievin tha se kufizimet kishin
dobësuar mbrojtjen ajrore të
Ukrainës dhe kishin vënë në
rrezik personelin amerikan.
Ndërprerjet në sistemin satelitor
Starshield, versioni i shërbimit
Starlink të SpaceX i përshtatur
për përdorim ushtarak, tek i cili
Kievi mbështetet shumë për t'u
mbrojtur nga sulmet ajrore ruse,
e kanë lënë Ukrainën veçanërisht
të cenueshme qëkurse u
raportua për herë të parë për
kufizime, më 13-14 tetor.
Rusia ndërmori sulme të reja
gjatë natës ndaj Kievit më 21
tetor, duke vrarë një person dhe
plagosur të paktën 22 të tjerë,
përfshirë katër fëmijë, sipas

Shërbimit Shtetëror të
Emergjencave të Ukrainës. Sipas
raportimeve, raketat goditën
banesa, një stacion të
ambulancave dhe një pikë
karburanti, ndërsa përpjekjet
diplomatike për rifillimin e
bisedimeve të paqes po
vazhdojnë. “Gjatë natës, banorët
e Kievit e dëgjuan se si tingëllon
në të vërtetë ‘humanizmi’ rus”,
shkroi në X ministri i Jashtëm
ukrainas, Andriy Sybiha.
“Lëshimet, nënshtrimi dhe lajkat
nuk do ta ndalin këtë luftë. Vetëm
forca do ta bëjë këtë”, shtoi ai.

Mbrojtja ajrore është 
dobësuar

Dan Rice, ish-këshilltar i
posaçëm i komandantit të
përgjithshëm të Forcave të
Armatosura të Ukrainës dhe
president i Universitetit
Amerikan në Kiev, i tha REL-it se
në këtë polemikë ishin
ndërthurur disa çështje të
ndryshme: shkëmbimi i
informacioneve të inteligjencës,
kufizimet e shpejtësisë në
komunikimet satelitore dhe
dërgesat e raketave për sistemet e
mbrojtjes ajrore, Patriot.
Rice tha se besonte që Rubio po i
referohej shkëmbimit të
informacioneve të inteligjencës
kur këmbënguli se Shtetet e
Bashkuara nuk e kishin ndërprerë
ndihmën për Ukrainën.
“Informacionet e inteligjencës u
ndanë”, tha Rice, duke shtuar se
një problem teknik kishte
penguar dërgimin e njoftimeve
për sulme ajrore në telefonat e
njerëzve. “Nëse sekretari Rubio
thotë se nuk ka pasur ndërprerje
të shkëmbimit të informacioneve
të inteligjencës, unë e besoj”.
Ky dallim është i rëndësishëm,
sepse vazhdimi i shkëmbimit të
informacioneve të inteligjencës
nuk do të thotë patjetër se lidhja

satelitore nuk është prekur.
Gjatë një informimi për shtyp më
21 tetor, një këshilltar i
demokratëve në Senat, i cili sapo
ishte kthyer nga Kievi, tha se
delegacioni kishte parë dronë dhe
raketa ruse që i afroheshin
kryeqytetit me paralajmërime
paraprake jashtëzakonisht të
kufizuara.
Këshilltari tha se kufizimet në
Starshield ishin në fuqi gjatë
vizitës së delegacionit, nga 13 deri
më 16 tetor dhe se, sipas
vlerësimit të tij, ato kishin vënë në
rrezik si civilët ukrainas, ashtu
edhe personelin amerikan.
Dronët rusë Shahed me motor
reaktiv, të cilët mund të lëvizin me
shpejtësi prej rreth 450
kilometrash në orë, ose më
shumë, janë sfidë e veçantë. Sipas
raportimeve, kufizimet e
shpejtësisë në Starshield fillimisht
ishin vendosur në rreth 97
kilometra në orë, ndërsa më vonë
u rritën në 161 kilometra në orë.
Kjo nënkuptonte se sistemi mund
ta humbiste lidhjen me objektet
që lëviznin më shpejt.

Rubio mohon përfshirjen e
ShBA-së

Duke folur në Mumbai më 21
tetor, Rubio theksoi se Starlink
dhe Starshield janë dy sisteme të
veçanta.
Starlinku është një shërbim
komercial i internetit satelitor, i
cili mund të përdoret edhe për
drejtimin e dronëve, tha ai.
Ndërsa Starshield është një
produkt i specializuar për
mbrojtjen, i cili shitet dhe
vepron përmes Departamentit
Amerikan të Mbrojtjes.
Rubio tha se nuk e kishte lexuar
raportimin e gazetës “The Wall
Street Journal”, sipas të cilit,
Musk kishte urdhëruar
ngadalësimin e sistemit. Ai
mohoi që Trumpi ose zyrtarë të

tjerë amerikanë kishin kërkuar
ndryshime apo se kishin qenë
në dijeni të vendimit
paraprakisht. “As presidenti i
Shteteve të Bashkuara, as askush
në strukturat tona nuk ka
kërkuar ndonjëherë që të bëhen
ndryshime në atë sistem”, tha
Rubio.
Ai argumentoi se qeveria nuk
mund t'ia diktojë një kompanie
private mënyrën se si e
menaxhon një produkt
komercial. Megjithatë, ai e
pranoi se Starshield funksionon
sipas marrëveshjeve të
ndryshme, pasi blihet për
përdorim nga qeveria.

Kongresi kërkon përgjigje

Demokratët dhe disa
republikanë kanë bërë thirrje
për hetime lidhur me
ngadalësimin e sistemit.
Senatori Adam Schiff tha në një
postim në rrjetet sociale se
deklaratat kontradiktore e bëjnë
të domosdoshëm një hetim të
plotë nga Senati. Ai kërkoi që
Musku të dëshmojë nën betim.
Edhe senatori Ruben Gallego i
bëri thirrje Muskut ta shpjegojë
vullnetarisht vendimin.
Senatori Chris Coons tha se
Musku nuk duhet të ketë fuqinë
të ndikojë në përfundimin e një
lufte “me një të shtypur të

pullës”, ndërsa senatorja
Elizabeth Warren paralajmëroi
për rreziqet që krijohen kur një
drejtues i një kompanie private,
në praktikë, përcakton politikën
e jashtme të ShBA-së.
Përfaqësuesi demokrat Ami
Bera tha se ngadalësimi i
sistemit kishte “paralizuar
mbrojtjen ukrainase dhe kishte
vënë në rrezik jetët e njerëzve të
pafajshëm”. Ai kërkoi që
Kongresi të përcaktojë se kush e
autorizoi vendimin dhe të
sigurojë që përgjegjësit të japin
llogari. Edhe përfaqësuesi
republikan Brian Fitzpatrick ka
kërkuar hetim.
Veçmas një grup dypartiak prej
rreth dy duzinash anëtarësh të
Dhomës së Përfaqësuesve i ka
kërkuar Trumpit t'i bëjë presion
Muskut t'i lejojë Ukrainës ta
përdorë Starlink-un për të
goditur brenda territorit rus
pozicionet nga ku lëshohen
raketat ruse. “Nëse Ukraina nuk
mund t'i interceptojë në
mënyrë të besueshme ‘shigjetat’
ruse, ajo duhet të jetë në gjendje
ta qëllojë ‘harkëtarin’”, shkruan
ligjvënësit në një letër të dërguar
më 21 tetor. Ata argumentojnë
se Ukraina duhet të ketë
mundësi t'i shkatërrojë
platformat e lëshimit të raketave
që përdoren për të sulmuar
qytetet e saj.

UKRAINA ENDE NË PRITJE TË PËRGJIGJES 
NGA SHBA-ja PËR KUFIZIMET NË STARLINK



03E PREMTE, 23 TETOR 2026AKTUALE

Prishtinë, 22 tetor - Këshilli
Gjyqësor i Kosovës (KGJK), në
vazhdim të takimit të 373-të, ka
miratuar shpalljen e konkursit për

rekrutimin e 29
bashkëpunëtorëve profesionalë
në gjykatat e Republikës së
Kosovës, prej të cilave dy pozita

janë të rezervuara për
komunitetin serb. Lidhur me këtë
konkurs, anëtarët e KGjK-së kanë
themeluar Komisionin për

Rekrutimin e Bashkëpunëtorëve
Profesionalë, si dhe Komisionin
për Rishqyrtimin e Ankesave të
Kandidatëve.

KGjK-ja merr vendim për shpalljen e konkursit për 29 bashkëpunëtorë profesionalë në gjykatat e Kosovës

PRISHTINË, 22 TETOR - Ish-
kryeministri dhe deputeti i
Aleancës, Ramush Haradinaj, e
ka cilësuar ofendim kthimin
eventual të Ligjit për Gjykatën
Speciale, duke thënë se nuk kanë
informacione se një gjë e tillë do
të ndodhë.
Haradinaj kritikoi mungesën e
komunikimit dhe të dialogut
strategjik të Kosovës si dhe
ngecjen në proceset integruese.
Sipas tij, këto zhvillime paraqesin
rrezik për vendin. “Kjo po e
shpjegon edhe atë se çka po i
ndodh Kosovës. Edhe te ligji
është një sinkronizim për ta
lëshuar Kosovën më poshtë sesa
që është. Mungesa e
komunikimit, mungesa e
dialogut strategjik dhe mungesa
e përparimit në proceset e
anëtarësimit në Këshillin e
Evropës, në BE apo në NATO,
janë rrezik për Kosovën”, tha ai.

Duke folur për mundësinë e
kthimit të ligjit, Haradinaj tha se
një veprim i tillë do të përbënte
ofendim, pas përpjekjeve dhe
përplasjeve që e kanë shoqëruar
këtë proces. “Edhe loja me ligjin,
pra kthimi prapa i tij, është një
ofendim. Nuk e kuptoj këtë. Pse
duhet të na ndodhë kjo? Pas
gjithë atyre përpjekjeve dhe
përplasjeve, vërtet është një
ofendim i radhës kthimi i ligjit
prapa. Nuk e kuptoj pse duhet t’ia
bëjnë këtë Kosovës. Pse duhet të
kalohen tema të tjera duke
vazhduar kjo tallje me ne, me
Parlamentin dhe me qytetarët?”,
theksoi Haradinaj.
Ai tha se ligji është votuar nga më
shumë se dy të tretat e
deputetëve të Kuvendit të
Kosovës. Megjithatë, theksoi se
nuk kanë informacione se ligji do
të kthehet prapa.
“Ligji tani është i Kosovës. E kanë

votuar më shumë se dy të tretat e
deputetëve të Kuvendit. Nuk
kemi ndonjë informacion se ligji
do të kthehet prapa. Unë mendoj

se kjo është një lojë e ndytë. Nga
kushdo që bëhet kjo lojë, është e
ndytë dhe është turp për ata që
janë përfshirë në të, kushdo

qofshin. Kjo për shkak se koha po
kalon, sikurse e dini, proceset
rreth apelimit vazhdojnë me
shpejtësinë e tyre”, tha Haradinaj.

HARADINAJ: KTHIMI PRAPA I LIGJIT PËR SPECIALEN
DO TË ISHTE OFENDIM, KJO ËSHTË LOJË E NDYTË

PRISHTINË, 22 TETOR - Kuvendi i
Republikës së Kosovës mbajti
të enjten seancën plenare të
radhës, të drejtuar nga
kryetarja Albulena Haxhiu.
Seanca filloi me pikën e
zakonshme të deklarimeve
jashtë rendit të ditës, gjatë së
cilës deputetët ngritën
çështje të ndryshme me
interes publik. Më pas, në
kuadër të pyetjeve

parlamentare, përgjigje
dhanë ministrat Arben Vitia,
Donika Gërvalla, Armend
Muja, Blerim Gashani dhe
Hajrullah Çeku.
Pas përfundimit të shqyrtimit
të këtyre dy pikave, Kuvendi
formoi Komisionin Ad Hoc
për përzgjedhjen e
kandidatëve për dy anëtarë
nga komuniteti shqiptar, një
anëtar nga komuniteti serb

dhe një anëtar nga
komunitetet joshumicë në
Bordin e Radiotelevizionit të
Kosovës (RTK).
Ndërkaq, për shkak të
mungesës së kuorumit për
vendimmarrje, propozimi i
grupit parlamentar të Listës
Serbe për emërimin e
deputetëve në komisionet
parlamentare u shty për
seancën e radhës.

Kuvendi formon Komisionin Ad Hoc për përzgjedhjen e anëtarëve të Bordit të RTK-së

PRISHTINË, 22 TETOR - Kryetari i
Prishtinës, Përparim Rama, ka
konfirmuar se do të jetë
kandidat për kryetar të LDK-së
në zgjedhjet e brendshme që
pritet të mbahen vitin e
ardhshëm.
I pyetur për deklaratën e Arben
Gashit, i cili tha se Rama
fillimisht duhet të dëshmohet në
Prishtinë para se të synojë
suksese të tjera, Rama është
përgjigjur se tashmë e ka
dëshmuar veten, pasi është
rizgjedhur kryetar i kryeqytetit
dhe ka bërë që LDK-ja të dalë e
para në Prishtinë. 
Ai, gjithashtu, ka deklaruar se
kryetari aktual i LDK-së, Lumir
Abdixhiku, do të bënte mirë të
jepte dorëheqje.

RAMA SYNON KREUN E LDK-së:
ABDIXHIKU DO TË BËNTE MIRË

TË DORËHIQEJ

PRISHTINË, 22 TETOR - Grupi i
Grave Deputete (GGD) i
Kuvendit të Republikës së
Kosovës ka zgjedhur deputeten
Arijeta Rexhepi kryesuese të
këtij grupi për Legjislaturën XI.
Po ashtu, është formalizuar

edhe Bordi i GGD-së, i cili,
përveç kryetares së grupit, në
përbërje do të ketë deputetet:
Eliza Hoxha (PDK), Janina
Ymeri (LDK), Teuta Haxhiu
(AAK) dhe Emilja Rexhepi
(Multietnik).

DEPUTETJA ARIJETA
REXHEPI ZGJIDHET
KRYESUESE E GRUPIT
TË GRAVE DEPUTETE

PRISHTINË, 22 TETOR - Kancelari
gjerman Friedrich Merz u ka
bërë thirrje Kosovës dhe Serbisë
të angazhohen dhe të arrijnë
përparim në normalizimin e
marrëdhënieve mes vete, duke
thënë se ngecja e dialogut mes
tyre është bërë pengesë për
ecjen përpara të të gjithë rajonit
të Ballkanit Perëndimor. “Ai
[dialogu] tani për tani po i
pengon të gjithë, prandaj bëjmë
thirrje urgjente për përgjegjësi
dhe përparim”, tha të enjten
kancelari gjerman gjatë fjalimit
hyrës me rastin e nisjes së
punimeve të samitit të Procesit
të Berlinit që po mbahet në Mal
të Zi.
Kosova dhe Serbia nuk kanë
zhvilluar dialog të nivelit të lartë
që nga shtatori i vitit 2023, pak
ditë para sulmit të armatosur në

Banjskë.
Merz, shteti i të cilit është
“kumbari” i Procesit të Berlinit,
në fjalimin e tij preku edhe
protestat që po zhvillohen në
rajon dhe në disa vende të BE-
së. Ai vlerësoi se këto ngjarje
dërgojnë një mesazh të qartë se
procesi i zgjerimit duhet të
vazhdojë dhe se qytetarët duhet
të përfitojnë prej tij.
Të rinj në disa vende të Evropës,
nga Portugalia deri në Shqipëri,
po protestojnë në javët e fundit
për kushtet në shkolla, çmimet
e banimit dhe kostot e jetesës.
Protestat shpesh janë
përshkallëzuar në trazira.
Merz theksoi se dhuna nuk
duhet të jetë kurrë opsion, për
asnjërën palë, por pranoi se kjo
është veçanërisht e vështirë për
t’u arritur “nëse e kaluara na

pengon plotësisht”. “Retorika
përçarëse dhe polarizimi në
rritje nuk do të çojnë në një
Evropë më të sigurt, më të lirë
dhe më të begatë. Historia nuk
do t’i shikojë me sy të mirë ata
që përçajnë në këto kohë të
ndërlikuara”, nënvizoi kancelari
gjerman.
Ai gjithashtu kujtoi se në vitin
2018, në samitin e Londrës,
liderët e vendeve të Procesit të
Berlinit kishin refuzuar së
bashku gjuhën e urrejtjes dhe
glorifikimin e kriminelëve të
luftës. “Nëse duam të krijojmë
një të ardhme më të mirë për
fëmijët tanë, nuk duhet t’i
hedhim benzinë zjarrit, por
duhet të ecim përpara mbi
bazën e vlerave evropiane”, tha
kancelari gjerman.
Nikoqir i liderëve të vendeve të

Procesit të Berlinit është
Milloçeri pranë Budvës, në
bregdetin malazez.
Samiti vjetor, që mbahet më 22
tetor, shënon edhe përmbylljen
e kryesimit njëvjeçar të Malit të
Zi me këtë proces.

Kurti në Procesin e 
Berlinit kërkon statusin e 

kandidatit për Kosovën 
dhe hapjen e 

negoci-atave me BE-në

Kryeministri i Kosovës, Albin
Kurti, ka kërkuar nga Bashkimi
Evropian që Kosovës t’i jepet
statusi i vendit kandidat dhe të
hapen negociatat për
anëtarësim, gjatë fjalimit të tij
në seancën plenare të Samitit
XIII të Procesit të Berlinit, të
mbajtur në Mal të Zi.
Kurti ka theksuar se aplikimi i
Kosovës për anëtarësim në
Bashkimin Evropian, i dorëzuar
në dhjetor të vitit 2022, ende
është në pritje të një vendimi
nga BE-ja.
“Ne kemi bërë atë që na

përkiste vetëm neve të bënim.
Aplikimi i Kosovës po pret, që
nga dhjetori i vitit 2022, për një
vendim që i përket
ekskluzivisht BE-së. Deri
atëherë mbetemi i vetmi shtet
në Ballkanin Perëndimor pa
statusin e vendit kandidat”, ka
deklaruar Kurti.
Ai u ka bërë thirrje vendeve të
Bashkimit Evropian që t’i
ndërmarrin hapat e nevojshëm
për avancimin e procesit të
integrimit evropian të Kosovës.
“Kërkojmë nga ju ta merrni
vendimin: të kërkoni opinionin
e Komisionit, t’i jepni Kosovës
statusin e vendit kandidat dhe
të hapni negociatat për
anëtarësim”, ka thënë Kurti.
Gjatë fjalimit, kryeministri ka
përmendur edhe përparimin e
Kosovës në fushën e
demokracisë, luftës kundër
korrupsionit dhe sundimit të
ligjit. Ai ka theksuar se Kosova i
është bashkuar qëndrimeve të
Bashkimit Evropian ndaj
Rusisë, duke zbatuar
sanksionet e BE-së që nga
fillimi.
Kurti ka folur edhe për sigurinë

MERZI: NGECJA E DIALOGUT
KOSOVË - SERBI, PENGESË PËR

PËRPARIMIN E TË GJITHË RAJONIT
Kancelari gjerman Friedrich Merz u ka bërë thirrje Kosovës dhe Serbisë të
angazhohen dhe të arrijnë përparim në normalizimin e marrëdhënieve mes
vete, duke thënë se ngecja e dialogut mes tyre është bërë pengesë për ecjen
përpara të të gjithë rajonit të Ballkanit Perëndimor. Gjatë fjalimit hyrës me
rastin e nisjes së punimeve të samitit të Procesit të Berlinit, që po mbahet në
Mal të Zi, Merz në fjalimin e tij preku edhe protestat që po zhvillohen në
rajon dhe në disa vende të BE-së

KOSOVA HETON 10 TË DYSHUAR PËR KONTRABANDË
ME MALLRA NË VERI TË VENDIT

PRISHTINË, 22 TETOR - Autoritetet e
Kosovës janë duke i hetuar
dhjetë persona të dyshuar për
kontrabandimin e mallrave në
vlerë mijëra euro në veri të
Kosovës.
Zëvendësdrejtor i Policisë së
Kosovës për rajonin e veriut,
Veton Elshani, konfirmoi për
Radion Evropa e Lirë se dhjetë të
dyshuar u kapën të enjten gjatë
një aksioni në veri dhe u sollën
para gjykatës në një seancë
dëgjimore dhe pastaj u liruan
derisa hetimet ndaj tyre
vazhdojnë.
Më herët, Prokuroria Themelore
në Mitrovicë tha në një
komunikatë se aksioni u zhvillua
pas hetimeve gjashtëmujore. 
Gjatë kësaj periudhe janë
sekuestruar në përgjithësi më
shumë se 22 automjete si dhe
mallra me vlerë mbi 200 000
euro, sipas njoftimit.

Në njoftim thuhet se hetimi, i
zhvilluar në bashkëpunim me
Policinë e Kosovës, Agjencinë e
Kosovës për Inteligjencë dhe
Doganën e Kosovës, ka zbuluar
dhe ndërprerë aktivitetin e
dyshimtë të futjes së mallrave
nga territori i Serbisë në
territorin e Kosovës përmes
rrugëve të jashtëligjshme.
Policia e Kosovës ka zhvilluar
edhe më herët aksione kundër
kontrabandës së mallrave nga
Serbia përmes rrugëve
“alternative” në veri, ku
shumicën e popullsisë e
përbëjnë serbët. Gjatë një
aksioni të tillë, më 2021, pati
edhe përleshje pas
kundërshtimit të banorëve
lokalë, ndërsa policia përdori
gaz lotsjellës për t’i shpërndarë
protestuesit.
Me “rrugë alternative” në veri të
Kosovës zakonisht nënkuptohen

kalimet e jashtëligjshme të
kufirit me Serbinë, të cilat me
kalimin e kohës, në pjesën më të
madhe, janë vënë nën kontrollin
e policisë.
Në njoftimin e Prokurorisë në
Mitrovicë sqarohet se, që nga
muaji prill, gjatë hetimeve janë
identifikuar sërish lokacionet
dhe rrugët ilegale përmes të
cilave mallrat futeshin në
territorin e Kosovës. “Prej majit
deri në shtator të vitit 2026 janë
zhvilluar më shumë se 20
aksione në zonat kufitare dhe në
vendbanimet e komunave të
Zubin Potokut, Zveçanit,
Leposaviqit dhe Mitrovicës së
Veriut”, thuhet në njoftim.
Ndër mallrat e kontrabanduara
kishte produkte ushqimore,
barna pa pulla akcize, pije,
produkte higjienike dhe tekstile,
sipas autoriteteve. “Për këto
mallra nuk dihen origjina,

mënyra e ruajtjes dhe e
transportit, as afati i përdorimit,
për çka ato paraqesin rrezik të
drejtpërdrejtë për shëndetin e
qytetarëve. Njëkohësisht,
aktivitete të tilla i shkaktojnë
dëme buxhetit të shtetit dhe
bizneseve që veprojnë në

përputhje me ligjin”, thuhet më
tej në njoftim.
Ndryshe, pas sulmit të
armatosur në Banjskë, në vitin
2023, institucionet e Kosovës
mbyllën më shumë se 20 rrugë
alternative që besohet se çojnë
drejt Serbisë.

në rajon, duke përmendur
sulmin terrorist në Banjskë, ku
u vra rreshteri i Policisë së
Kosovës, Afrim Bunjaku, si dhe
shpërthimin në kanalin e Ibër-
Lepencit në Varagë.
Ai ka thënë se sulmet ndaj një
demokracie evropiane duhet të
trajtohen si sulme ndaj gjithë
Evropës dhe ka theksuar
rëndësinë e një përgjigjeje të
përbashkët. “Sulmi ndaj një
demokracie evropiane është
sulm ndaj gjithë Evropës dhe
meriton përgjigje kolektive,
sepse reagimi që ndërtohet rast
pas rasti nuk është
parandalues. Për Kosovën
anëtarësimi në NATO sjell edhe
parandalimin”, ka deklaruar
Kurti.
Në fjalimin e tij, kryeministri ka
ngritur edhe çështjen e të
drejtave të pakicave në rajon,
duke kërkuar vëmendje të
veçantë për shqiptarët në
Luginën e Preshevës. Ai ka
pretenduar se shqiptarët në
këtë rajon, hap pas hapi, po
shtyhen jashtë institucioneve
dhe jetës publike e qytetare.
Kurti ka theksuar se të drejtat e
njeriut dhe dinjiteti njerëzor
duhet të jenë ndër vlerat
themelore që ndajnë vendet
pjesëmarrëse në Procesin e
Berlinit.
Në fillim të fjalimit, ai ka
përgëzuar Malin e Zi për
përparimin drejt anëtarësimit
në Bashkimin Evropian dhe ka
vlerësuar rolin e Procesit të
Berlinit në forcimin e
bashkëpunimit rajonal dhe
afrimin e vendeve të Ballkanit
Perëndimor me tregun e
përbashkët evropian.

Spajiq: Zgjerimi është 
ribashkimi i kontinentit

Nikoqiri i takimit të liderëve,
kryeministri malazez Millojko
Spajiq, theksoi se shteti i tij i
qasej detyrës së kryesuesit me
përgjegjësi, duke i vënë
interesat e përbashkëta të
rajonit mbi prioritetet e

ngushta kombëtare. Ai nënvizoi
se Mali i Zi beson se suksesi i
shteteve fqinje hap mundësi
shtesë edhe për zhvillimin e tij,
prandaj bashkëpunimi rajonal
duhet t’u sjellë përfitime
konkrete qytetarëve dhe
ekonomisë. 
Kryeministri malazez i bëri
thirrje Bashkimit Evropian të
tregojë qartësi dhe vendosmëri
kur bëhet fjalë për politikën e
zgjerimit, duke e vlerësuar atë si
një proces historik që shkon
përtej lidhjes së thjeshtë
institucionale të shteteve.
“Zgjerimi është ribashkimi i
kontinentit tonë. Është shtrirja
e premtimit për liri, siguri dhe
mundësi tek evropianët, vendi i
të cilëve në shtëpinë tonë të
përbashkët ende nuk është
realizuar. Në kohë
ndryshimesh, Evropa ka
vetëbesimin të marrë vendime
historike. Forca e saj qëndron te
cilësia e jetës që e kanë
mundësuar demokracia,
sundimi i ligjit dhe solidariteti”,
tha Spajiq.
Samiti i liderëve është ngjarja e
fundit që Mali i Zi organizon si
kryesues i Procesit të Berlinit.
“Le të largohemi nga Plazhi i
Mbretëreshës me angazhime që
do të zgjasin, me bashkëpunim
që do të thellohet dhe me
bindjen se kapitullin e
ardhshëm të Evropës mund ta

shkruajmë së bashku”, tha
Spajiq.

Çfarë është në fokus të
samitit të sivjetshëm?

Në samitin në Milloçer, në
fokus janë rritja ekonomike,
konkurrueshmëria dhe siguria,
njofton qeveria gjermane. Mali i
Zi shtoi si prioritet të katërt të
kryesimit të tij tranzicionin e
gjelbër dhe të qëndrueshëm.
Synimi është lidhja më e fortë
ekonomike e rajonit përmes
Tregut të Përbashkët Rajonal
dhe afrimi i tij me tregun e
vetëm të BE-së, si dhe
përshpejtimi i integrimit
evropian të Ballkanit
Perëndimor.
Në bregdetin malazez u
mblodhën të gjithë liderët e
vendeve të rajonit, si dhe
përfaqësues të shteteve të tjera
evropiane që marrin pjesë në
proces: Gjermanisë, Austrisë,
Bullgarisë, Kroacisë, Francës,
Greqisë, Italisë, Polonisë,
Sllovenisë dhe Mbretërisë së
Bashkuar.
Në takim marrin pjesë edhe
përfaqësues të institucioneve të
BE-së, të institucioneve
financiare ndërkombëtare dhe
të organizatave rajonale.
Kosovën në samit e përfaqëson
kryeministri Albin Kurti. Kurti e

takoi komisionaren evropiane
për Zgjerim, Marta Kos, në
margjina të samitit.
Kurti tha se në takim i tha Kosit
se “është e rëndësishme dhe e
nevojshme, mbështetja
proaktive e Komisionit për
statusin e vendit kandidat dhe
hapjen e negociatave për
anëtarësim”.
Kosova aplikoi për anëtarësim
në BE më 2022, por ajo vazhdon
të jetë i vetmi vend në rajon që
nuk e gëzon statusin e vendit
kandidat.
Ndërkohë, ky është takimi i parë
në të cilin kryeministri malazez
Millojko Spajiq, si nikoqir, dhe
homologu i tij kroat Andrej
Plenkoviq, si pjesëmarrës, u
takuan dhe shtrënguan duart që
kur u bë e qartë se Kroacia nuk
do ta lejojë anëtarësimin e Malit
të Zi në BE para zgjidhjes së
mosmarrëveshjeve dypalëshe.

Çfarë është Procesi i
Berlinit?

Bëhet fjalë për një nismë
ndërqeveritare që bashkon
gjashtë vendet e Ballkanit
Perëndimor, një grup shtetesh
anëtare të BE-së, Mbretërinë e
Bashkuar dhe Komisionin
Evropian. Atë e nisi në vitin 2014
kancelarja e atëhershme
gjermane Angela Merkel, ndërsa

samiti i parë u mbajt në Berlin
më 28 gusht të atij viti.
Qëllimi i Procesit të Berlinit është
forcimi i bashkëpunimit rajonal,
i integrimit ekonomik dhe i
marrëdhënieve të fqinjësisë së
mirë, si dhe përshpejtimi i
integrimit evropian të vendeve të
Ballkanit Perëndimor. Në fokus
është krijimi i një tregu të
përbashkët rajonal me rreth 18
milionë banorë.
Ndër rezultatet e kësaj nisme
janë heqja e roamingut në rajon,
Traktati për themelimin e
Komunitetit të Transportit,
marrëveshjet për udhëtimin me
letërnjoftim, si dhe marrëveshjet
për njohjen e diplomave
universitare dhe të kualifikimeve
profesionale të mjekëve,
stomatologëve dhe arkitektëve.
Megjithatë, jo të gjitha
marrëveshjet janë zbatuar siç
duhet, kryesisht për shkak të
marrëdhënieve mes Serbisë dhe
Kosovës, të cilat shpesh janë
pengesë për marrëveshjet
rajonale.

Kush do ta kryesojë pas
Malit të Zi?

Samiti në Milloçer është
përmbyllja e kryesimit malazez.
Gjatë kryesimit njëvjeçar të
Procesit të Berlinit, Mali i Zi
organizoi 25 ngjarje, përfshirë 12
takime ministrore. Kancelari
gjerman Merz vlerësoi se ky
është numri më i madh i
takimeve ministrore në historinë
e Procesit të Berlinit.
Procesi nuk ka mekanizëm
qendror koordinues. Kryesuesi i
ardhshëm, si rregull, shpallet në
fund të samitit të liderëve, ndërsa
konfirmimi përfshihet në
deklaratën përmbyllëse. Nuk ka
rotacion formal as votim. Njëri
nga vendet pjesëmarrëse, nga
rajoni, nga BE-ja ose Mbretëria e
Bashkuar, shpreh gatishmërinë
për ta marrë kryesimin, ndërsa
marrëveshja arrihet me
Gjermaninë si nismëtare e
procesit dhe me pjesëmarrësit e
tjerë.

PRISHTINË, 22 TETOR - Mbi 4.6
milionë udhëtarë kaluan vitin e
kaluar përmes Aeroportit të
Prishtinës “Adem Jashari” në të
cilin operojnë dhjetëra kompani
ajrore.
Tregu i Kosovës vazhdon të
zgjerohet, por mbetet e paqartë
nëse ka hapësirë edhe për një
kompani të re, të financuar me
paratë publike.
Qeveria e Kosovës synon
themelimin e një operatori ajror
kombëtar, por nuk ka bërë me
dije se sa do të kushtojë, kush do
ta financojë dhe çfarë
shërbimesh do të ofrojë përtej
atyre që tashmë ekzistojnë.
Ekspertët e aviacionit civil
paralajmërojnë se kostot e larta
dhe konkurrenca
ndërkombëtare mund ta
vështirësojnë qëndrueshmërinë
e një kompanie të tillë.
Përvoja e rajonit tregon, po
ashtu, se edhe operatorët me
mbështetje shtetërore apo
partnerë të mëdhenj hasin në
vështirësi financiare.
Në Shqipëri, “Air Albania”

ndërpreu fluturimet në fund të
vitit 2025 dhe humbi licencën e
operimit në maj të këtij viti.
Në Slloveni, “Adria Airways”
falimentoi në vitin 2019, tri vjet
pas privatizimit.
Përballë këtyre sinjaleve,
kryeministri i Kosovës, Albin
Kurti, paralajmëroi nisjen e
procesit për themelimin e një
kompanie ajrore me kapital
publik brenda mandatit të ri
katërvjeçar. “Brenda mandatit do
të nisim procesin për
themelimin e një kompanie
ajrore me kapital publik, në
partneritet me aktorë të
rëndësishëm të industrisë së
aviacionit brenda dhe jashtë
vendit”, tha Kurti më 13 shtator,
gjatë prezantimit të programit
qeveritar në Kuvend. Ai premtoi
edhe investime në shkollimin,
trajnimin dhe certifikimin e
specialistëve të aviacionit civil.
Radio Evropa e Lirë i kërkoi
qeverisë së tij sqarime për
koston, modelin e financimit,
partnerët e mundshëm dhe
përfitimet e pritshme nga

projekti, por deri në publikimin e
artikullit nuk mori përgjigje.

Sa do t’u kushtonte 
taksapaguesve?

Kostoja e themelimit të një
kompanie ajrore varet nga
madhësia e flotës, blerja apo
marrja me qira e avionëve,
struktura e pronësisë dhe
mënyra e financimit.
Përveç avionëve, një operator i ri
duhet të sigurojë personel të
kualifikuar, mirëmbajtje teknike,
sisteme të sigurisë, sigurime dhe
kapital për t’i mbuluar
shpenzimet e funksionimit.
Një projekt të ngjashëm e kishte
propozuar Lidhja Demokratike e
Kosovës në programin e saj për
zgjedhjet parlamentare të
shkurtit 2025.
LDK-ja kishte paraparë
themelimin e një kompanie me
pronësi të përzier publike dhe
private, me katër deri në tetë
avionë, që do të ofronte
fluturime kryesisht drejt vendeve
ku jeton diaspora e Kosovës.
Investimi fillestar ishte vlerësuar
në rreth 170 milionë euro, prej të
cilave 70 milionë do të
siguroheshin nga qeveria dhe
100 milionë nga investitorët
privatë. Megjithatë, kjo shumë
ishte parashikim për modelin e
propozuar nga LDK-ja dhe jo për
projektin e qeverisë Kurti.
Ish-ministri i Tregtisë dhe
Industrisë, Ismet Mulaj, vlerëson
se shpenzimet mund të jenë
shumë më të larta. “Ka një kosto

shumë të lartë - mbi 500 milionë
euro. Por, krejt varet se si e ka
menduar qeveria, a do t’i blejë
avionët apo do t’i marrë me qira.
Nëse merren me qira, kostoja
është më e ulët, rreth 300 deri në
400 milionë euro. Vetëm një
avion kushton 50 deri në 80
milionë euro. Kjo është e
papërballueshme për buxhetin e
vendit”, thotë Mulaj për Radion
Evropa e Lirë.
Për krahasim, buxheti i Kosovës
për këtë vit është rreth katër
miliardë euro.
Shifrat e përmendura nga Mulaj
janë vlerësime të tij dhe nuk
mbështeten në një studim të
publikuar për kompaninë e
propozuar.
Edhe çmimi i avionëve ndryshon
sipas modelit, moshës dhe
kushteve të blerjes apo marrjes
me qira.
Mulaj thotë se themelimi i një
kompanie ajrore është diskutuar
edhe më herët, por shton se
shpenzimet e larta dhe
konkurrenca e bëjnë të vështirë
që një operator i ri të jetë
financiarisht i qëndrueshëm. Ai e
konsideron premtimin më
shumë politik sesa ekonomik.

FMN-ja kërkon vlerësim
më të kujdesshëm të
investimeve publike

Në raportin për Kosovën, të
publikuar në prill të këtij viti,
Fondi Monetar Ndërkombëtar
(FMN) kërkoi përmirësimin e

menaxhimit të investimeve
publike dhe të rreziqeve fiskale.
FMN-ja theksoi nevojën për
përzgjedhje më të kujdesshme
dhe zbatim më efikas të
projekteve, si dhe për rritjen e
transparencës në administrimin
e financave publike. Sipas FMN-
së, investimet publike duhet të
jenë cilësore dhe ta mbështesin
zhvillimin ekonomik, duke
ruajtur njëkohësisht stabilitetin
fiskal. Rekomandimet nuk i
referohen posaçërisht projektit
për themelimin e një kompanie
ajrore në Kosovë.

A ka vend në treg për një
kompani të re?

Aeroporti Ndërkombëtar i
Prishtinës “Adem Jashari” u
shërbeu mbi 4.6 milionë
udhëtarëve gjatë vitit 2025 - një
rritje prej 13-përqindësh
krahasuar me një vit më parë.
Sipas Autoritetit të Aviacionit
Civil të Kosovës, gjatë kësaj
periudhe u regjistruan rreth 15
mijë nisje fluturimesh.
Bazeli, Cyrihu dhe Dyseldorfi
ishin ndër destinacionet me
numrin më të madh të
udhëtarëve, kryesisht për shkak
të lidhjeve të Kosovës me
diasporën.
Në Aeroportin e Prishtinës
operojnë 21 transportues ajrorë
nga vende të ndryshme.
Megjithëse këto të dhëna
tregojnë kërkesë të
konsiderueshme për transport
ajror, ato nuk mjaftojnë për të

KOSOVA SYNON KOMPANINË AJRORE, 
POR ME ÇFARË KOSTOJE?

Qeveria e Kosovës synon të themelojë një kompani
ajrore me kapital publik, por ende nuk ka njoftuar
për koston, modelin e financimit apo partnerët e
mundshëm. Aeroporti i Prishtinës u shërbeu
miliona udhëtarëve në vitin 2025, por ekspertët
paralajmërojnë se kërkesa e lartë nuk garanton
qëndrueshmërinë financiare të një operatori të ri.
Përvojat e Shqipërisë dhe të Sllovenisë tregojnë se
edhe kompanitë ajrore me traditë dhe partnerë të
fuqishëm nuk janë të imunizuara ndaj
falimentimit

përcaktuar nëse tregu mund të
mbështesë financiarisht edhe
një kompani të re.
Ish-drejtori i Autoritetit të
Aviacionit Civil, Bujar Ejupi,
thotë se një operator kosovar do
të përballej me kompani që kanë
flota më të mëdha, rrjete të
zhvilluara destinacionesh dhe
përvojë shumëvjeçare. “Duhen
shpenzime të mëdha buxhetore
për blerjen e avionëve,
specializimin e kuadrove dhe
funksionimin e kompanisë. Nëse
krijohet një kompani publike,
sigurisht që do të krijohet me staf
ndërkombëtar. Stafi vendor do të
kyçej kohë pas kohe. Ne nuk
kemi pasur kompani ajrore dhe,
fundja, në aviacion edhe
kompanitë duhet të kenë treg
ndërkombëtar dhe jo treg lokal”,
thotë Ejupi për Radion Evropa e
Lirë. Sipas tij, mungesa e
përvojës vendore dhe
konkurrenca ndërkombëtare do
ta vështirësonin hyrjen e një
operatori të ri në treg. “Është
shumë vështirë të konkurrojë me
kompani që kanë shumë vite
përvojë dhe kapacitete të
mëdha”, shton ai.
Nëse një kompani e re do të
mund të ofronte bileta më të lira
apo destinacione të reja, kjo do
të varej nga kërkesa e
udhëtarëve, konkurrenca dhe
kostot e operimit - çështje për të
cilat qeveria nuk ka paraqitur
ende një analizë publike.

A mund të zhvillohet 
aviacioni pa një kompani

publike?

Ndërsa qeveria synon të
themelojë një kompani ajrore,
operatorët ekzistues kanë
paralajmëruar zgjerimin e
aktivitetit në Kosovë.
Në korrik, kompania “Wizz Air”
njoftoi se nga nëntori do të
vendosë një avion në Aeroportin
e Prishtinës dhe do të hapë tri
linja të reja drejt Belgjikës,
Gjermanisë dhe Zvicrës.
Sipas kompanisë, ky zgjerim
pritet të shtojë rreth 500 mijë
ulëse në vit në kapacitetin e saj të
fluturimeve nga Prishtina dhe të
krijojë 40 vende të drejtpërdrejta
pune.
Aeroporti i Prishtinës ka edhe një
program stimulues për
periudhën 2025-2028, përmes të
cilit ofrohen lehtësime për
transportuesit që hapin
destinacione të reja, shtojnë
frekuencën e fluturimeve apo
vendosin avionë në aeroport.
Një model tjetër i mbështetjes së
transportit ajror zbatohet,
ndërkohë, në Bashkimin
Evropian.
Përmes mekanizmit të njohur si
detyrime të shërbimit publik
(PSO), shtetet anëtare mund të
mbështesin fluturimet drejt
rajoneve ku transporti ajror
konsiderohet i domosdoshëm,
por ku kompanitë komerciale
nuk ofrojnë shërbime të
mjaftueshme.
Në kushte të caktuara, shteti
mund të përzgjedhë përmes
tenderit një kompani ajrore dhe
ta kompensojë financiarisht për
ofrimin e shërbimit, pa pasur

nevojë të themelojë një kompani
në pronësi publike. Megjithatë,
zbatimi i një modeli të tillë në
Kosovë do të kërkonte vlerësim
të veçantë juridik dhe ekonomik.

Përvoja e rajonit: Nga
ambiciet te vështirësitë

financiare

Në vitin 2018 në Shqipëri u
themelua “Air Albania”, një
kompani ajrore me pjesëmarrje
shtetërore dhe private.
Në strukturën fillestare të
aksionarëve, 49 për qind e
aksioneve i takonin kompanisë
“Turkish Airlines”, 41 për qind
kompanisë MDN Investment
dhe 10 për qind “Albcontrol”-it,
ndërmarrje në pronësi të shtetit
shqiptar.
“Air Albania” kreu fluturimin e
parë inaugurues në linjën Tiranë-
Stamboll në shtator të vitit 2018,
ndërsa operimet e rregullta i nisi
në prill 2019.
Më pas kompania zgjeroi rrjetin e
destinacioneve.
Pas disa vitesh operimi, kompania
nisi t’i reduktonte fluturimet,
ndërsa në dhjetor 2025 ndërpreu
aktivitetin dhe iu pezullua licenca.
Më 18 maj 2026 Autoriteti i
Aviacionit Civil i Shqipërisë ia
revokoi licencën e operimit si
pasojë e revokimit të Certifikatës
së Operatorit Ajror.
Sllovenia përjetoi, po ashtu,
mbylljen e një kompanie ajrore
me traditë.
“Adria Airways”, ish-kompania
kombëtare sllovene, falimentoi në
vitin 2019 pas vështirësive
financiare.
Kompania ishte privatizuar tre
vjet më herët dhe, në kohën e
falimentimit, nuk ishte më në
pronësi të shtetit.
Mbyllja e saj ndikoi në lidhjet
ajrore të Sllovenisë, duke nxitur
qeverinë ta shqyrtonte
mundësinë e subvencionimit të
linjave të rëndësishme

ndërkombëtare.
Për Ejupin, përvoja të tilla janë
argument për kujdes në
ndërmarrjen e investimeve të
ngjashme. “Në Shqipëri, Slloveni,
Bullgari, Hungari... edhe ato që
kanë pasur me vite kapacitete e
traditë, kanë falimentuar”, thotë
ai. Megjithatë, kompanitë e
përmendura kanë pasur modele
të ndryshme pronësie dhe janë
përballur me probleme të
ndryshme financiare e operative.
Falimentimi i tyre nuk nënkupton
domosdoshmërisht se një
kompani e re do të kishte të njëjtin
fat, por nxjerr në pah rreziqet që
shoqërojnë investimet në këtë
industri.

Investimet përtej një 
kompanie ajrore

Eksperti i aviacionit, Albion Idrizi,
vlerëson se Kosova ka nevojë ta
zhvillojë sektorin e aviacionit në
tërësi, përfshirë aviacionin
komercial dhe atë ushtarak. Por,
sipas tij, prioritet nuk duhet të jetë
vetëm krijimi i një kompanie për
transportin e udhëtarëve. “Duhet
filluar nga aviacioni i
përgjithshëm. Aviacioni i
përgjithshëm do të prodhojë
punëtorë të aftë vendorë. Ata
burra e gra kosovare më pas do të
operojnë me avionët, do t’i
mirëmbajnë, do të zhvillojnë

zgjidhje inovative, do të mbrojnë
qiellin dhe tokën tonë”, thotë ai
për Radion Evropa e Lirë.
Idrizi vlerëson se investimet
duhet të përfshijnë edhe qendra
trajnimi, hangarë për
mirëmbajtjen e avionëve dhe
kapacitete për inovacion. Sipas
tij, këto investime do të
ndihmonin në krijimin e
kuadrove vendore dhe zhvillimin
afatgjatë të industrisë.

Çfarë duhet të përm-
bushë një kompani e re?

Kosova nuk ka asnjë operator
ajror vendor të pajisur me
certifikatë të lëshuar nga
Autoriteti i Aviacionit Civil të
Kosovës. Por, legjislacioni në fuqi
nuk e ndalon krijimin e një
kompanie me kapital publik.
Autoriteti i Aviacionit Civil (AAC)
konfirmon për Radion Evropa e
Lirë se një kompani e re ajrore
duhet të pajiset me Certifikatën e
Operatorit Ajror (AOC) dhe
Licencën e Operimit (OL) përpara
se të nisë fluturimet komerciale.
Certifikata dëshmon se
kompania përmbush standardet
e sigurisë dhe ka kapacitetet e
nevojshme teknike e
profesionale, ndërsa licenca
kërkon përmbushjen edhe të
kushteve financiare dhe juridike.
Për një operator që synon të

kryejë fluturime të rregullta me
avionë të mëdhenj pasagjerësh,
kërkohet të dëshmojë se mund t’i
përmbushë detyrimet financiare
për 24 muaj dhe të mbulojë
shpenzimet e operimit për tre
muaj, pa llogaritur të ardhurat
nga fluturimet.
Po ashtu, duhet të paraqesë një
plan biznesi për të paktën tre
vjetët e parë.
AAC-ja nuk ofron një vlerësim
konkret për koston e themelimit
të kompanisë, duke theksuar se
ajo varet nga modeli i biznesit,
madhësia e flotës dhe mënyra e
organizimit.
Kërkesat për certifikim dhe
licencim vlejnë pavarësisht nëse
kompania është në pronësi
publike apo private.

“Air Kosova”, një ide që
rikthehet pas gati një

dekade

Themelimi i një kompanie ajrore
të Kosovës nuk është ide e re.
Që në vitin 2017, gjatë qeverisjes
së Ramush Haradinajt, ishte
diskutuar mundësia e zhvillimit
të një operatori ajror vendor, i
njohur në debatet e atëhershme
me emrin “Air Kosova”.
Qeveria kishte paralajmëruar
politika për zhvillimin e
transportit ajror dhe tërheqjen e
investitorëve në këtë sektor.
Ish-ministri i Infrastrukturës, Pal
Lekaj, kishte deklaruar atëherë
për Radion Evropa e Lirë se
institucionet do të promovonin
politika për të nxitur investimet
në tregun e transportit ajror.
Por, iniciativa nuk u konkretizua
në krijimin e një operatori të
licencuar.
Ideja u rikthye më pas në
programin zgjedhor të LDK-së
dhe tani është bërë pjesë e
zotimeve të Qeverisë Kurti.
Nëse ajo do të konkretizohet këtë
herë, do të varet nga hapat që do
t’i ndërmarrë qeveria.

Kompani që mbijetuan
Në rajon ka edhe kompani kombëtare ajrore që kanë vazhduar të
zhvillohen.
“Air Serbia”, e krijuar në vitin 2013 përmes riorganizimit të ish-
kompanisë kombëtare JAT Airways, ka zgjeruar rrjetin e
fluturimeve drejt Evropës, Amerikës së Veriut dhe Azisë.
Në Kroaci, “Croatia Airlines” vazhdon të operojë më shumë se tri
dekada pas themelimit, duke lidhur vendin me destinacione
ndërkombëtare.
Të dyja kompanitë kanë ruajtur rolin e transportuesve
kombëtarë, megjithëse me modele të ndryshme biznesi dhe
rezultate të ndryshme financiare.

Faton DËRMAKU

PRISHTINË, 22 TETOR - Banka
Qendrore e Republikës së
Kosovës (BQK), në
bashkëpunim me Qendrën për
Ekselencë në Financa (CEF),
organizoi në Prishtinë
Konferencën Rajonale për
Rregullimin dhe Mbikëqyrjen
Bankare, me mbështetjen e
Bankës së Sllovenisë (Banka
Slovenije) dhe Bankës Qendrore
të Letonisë (Latvijas Banka).
Konferenca dyditore mblodhi
përfaqësues të bankave
qendrore, autoriteteve
rregullative dhe mbikëqyrëse,
ekspertë ndërkombëtarë dhe
profesionistë të sektorit
financiar për të diskutuar për
zhvillimet dhe sfidat në
rregullimin dhe mbikëqyrjen
financiare, me fokus të veçantë
në menaxhimin e rreziqeve
kibernetike, qëndrueshmërinë
operacionale digjitale (DORA)
dhe zbatimin e Rregullores
Evropiane për Tregjet e Kripto-
aseteve (MiCA).
Në hapje të konferencës fjalë
përshëndetëse mbajtën
guvernatori i BQK-së, Ahmet
Ismaili, dhe ambasadori i
Republikës së Sllovenisë në
Kosovë, Borut Blaj, në prani të
përfaqësuesve të CEF-it dhe

bankave qendrore partnere.
Guvernatori Ismaili, duke
vlerësuar lart bashkëpunimin
rajonal dhe organizimin e kësaj
ngjarjeje për herë të parë jashtë
Lubjanës, në Prishtinë, theksoi
se stabiliteti financiar mbetet
themeli i zhvillimit të
qëndrueshëm të sektorit
financiar, ndërsa inovacioni dhe
transformimi digjital krijojnë
mundësi të reja për efikasitet,
konkurrencë dhe përfshirje
financiare. 
Në këtë drejtim ai nënvizoi
rëndësinë e një kornize
rregullative proporcionale dhe
të bazuar në rrezik, e cila
mundëson inovacionin dhe
zhvillimin e tregut pa krijuar
barriera të panevojshme, duke
garantuar njëkohësisht
mbikëqyrje efektive,
qëndrueshmëri operacionale
dhe mbrojtje të konsumatorëve.
Gjatë fjalës së tij hyrëse
guvernatori Ismaili u kushtoi
vëmendje të veçantë sfidave
praktike të zbatimit të
rregullativës, përfshirë
licencimin, qeverisjen,
transparencën dhe mbikëqyrjen
e aktiviteteve komplekse, si dhe
menaxhimin e rreziqeve
kibernetike, sigurinë e sistemeve
të informacionit, përgjegjësinë e
organeve drejtuese dhe
qëndrueshmërinë operacionale

të institucioneve financiare, në
përputhje me zhvillimet
evropiane dhe kërkesat e DORA-
s.
Këto zhvillime ndërlidhen me
prioritetet strategjike të BQK-së
për forcimin e mbikëqyrjes së
bazuar në rrezik, përfshirë
avancimin e Procesit të
Rishikimit dhe Vlerësimit
Mbikëqyrës (SREP), të kornizës
makroprudenciale dhe të
kapaciteteve për monitorimin e
rreziqeve sistemike. 
Paralelisht BQK-ja po avancon
kornizën rregullative për
kriptoasetet dhe sigurinë
kibernetike, si dhe

modernizimin e infrastrukturës
së pagesave, përfshirë përgatitjet
për anëtarësim në SEPA dhe
zhvillimin e sistemit të pagesave
të shpejta TIPS Clone.
Në këtë kontekst, guvernatori
vlerësoi edhe miratimin e fundit
të ndryshimeve në legjislacionin
për parandalimin e pastrimit të
parave dhe luftimin e financimit
të terrorizmit si një hap i
rëndësishëm drejt përmbushjes
së parakushteve që, së bashku
me miratimin e rregullativës që
del nga ky ligj dhe përmbylljen e
procedurave përkatëse, hapin
rrugën për dërgimin e aplikimit
të Kosovës në SEPA dhe

avancimin e integrimit financiar
evropian.
Nga ana e tij, në fjalën
përshëndetëse, ambasadori Blaj
vlerësoi punën dhe rolin e BQK-
së në avancimin e reformave të
sektorit financiar, forcimin e
bashkëpunimit rajonal dhe
ndërkombëtar, si dhe
angazhimin për përafrimin me
standardet evropiane. 
Ai theksoi rëndësinë e
partneritetit institucional dhe
shkëmbimit të përvojave në
kuadër të mekanizmave rajonalë
për zhvillimin e kapaciteteve
dhe avancimin e praktikave
mbikëqyrëse.
Organizimi i kësaj konference në
Kosovë dëshmon forcimin e
bashkëpunimit të BQK-së me
CEF-in, Bankën e Sllovenisë dhe
Bankën Qendrore të Letonisë,
duke krijuar mundësi për
shkëmbimin e përvojave dhe
zhvillimin e zgjidhjeve praktike
për sfidat e përbashkëta të
mbikëqyrjes financiare.
BQK-ja mbetet e përkushtuar
ndaj nismave të përbashkëta që
synojnë ruajtjen e stabilitetit
financiar, nxitjen e inovacionit
dhe ndërtimin e një mjedisi
rregullativ që mbështet
zhvillimin e sektorit financiar,
forcon besimin e publikut dhe
avancon integrimin me tregun
financiar evropian.

BQK-ja DHE CEF-i ORGANIZOJNË NË PRISHTINË 
KONFERENCËN RAJONALE PËR RREGULLIMIN 

DHE MBIKËQYRJEN BANKARE, ME FOKUS 
NË INOVACIONIN FINANCIAR

PRISHTINË, 22 TETOR - Ministrja e
Ekonomisë, Artane Rizvanolli
dhe ambasadori i Bashkimit
Evropian në Kosovë, Dirk
Schuebel, vizituan
Termocentralin “Kosova B” të
Korporatës Energjetike të
Kosovës për të ndjekur nga afër
zbatimin e projektit të
elektrofiltrave dhe sistemit për
reduktimin e oksideve të azotit,
DeNOx.
Projekti, i kontraktuar nga BE-ja
për zbatim nga një konsorcium
evropian, përfshin njësitë B1
dhe B2 dhe përbën një investim
madhor në infrastrukturën
energjetike të Kosovës. 
Financimi nga BE-ja arrin vlerën
rreth 84 milionë euro. Punimet
në B1 kanë nisur në prill 2026,
me përfundim të planifikuar në
nëntor të këtij viti, ndërsa
ndërhyrja në B2 është
planifikuar të nisë në prill 2027. 
Ministria e Ekonomisë ka
kërkuar nga kontraktori dhe BE-
ja, në cilësinë e autoritetit
kontraktues, të bëjnë
maksimumin për përfundimin e
projektit brenda afatit të
planifikuar. Rikthimi në kohë i
njësisë B1 në operim është me

rëndësi të veçantë për sigurinë e
furnizimit gjatë muajve të
dimrit, kur kërkesa për energji
është e lartë.
Ministrja theksoi rëndësinë e
ndjekjes së vazhdueshme të
ecurisë së projektit dhe

adresimit pa vonesë të çdo
pengese që mund të ndikojë në
afatet e zbatimit.
Elektrofiltrat dhe sistemi DeNOx
synojnë uljen e përqendrimit të
pluhurit në gazrat dalëse në 20
mg/Nm³ dhe të oksideve të

azotit në 200 mg/Nm³. Sipas
objektivave të projektit, kjo
përfaqëson ulje deri në 18 herë
(350mg/20mg) për pluhurin dhe
rreth 3 herë (540mg/200mg) për
oksidet e azotit, duke
përmirësuar ndjeshëm

performancën mjedisore të
termocentralit.
Gjatë takimeve këtë javë,
ministrja dhe ambasadori
diskutuan edhe për reformat në
kuadër të Planit të Rritjes të BE-
së, përfshirë Projektligjin për
Rregullatorin e Energjisë, i cili
është në konsultim publik deri
më 5 nëntor, për të cilin palët e
interesit ftohen t’i përcjellin
komentet e tyre. Miratimi i ligjit
lidhet me përmbushjen e kushtit
të Planit të Rritjes me vlerë rreth
6,26 milionë euro.
Ministrja dhe ambasadori
vlerësuan rezultatet e
bashkëpunimit të deritanishëm,
përfshirë Pakon e Mbështetjes
për Energjinë prej 75 milionë
eurosh, përfundimi i së cilës u
shënua më 16 tetor. Nga kjo
pako kanë përfituar mbi 200
mijë familje dhe 154 biznese në
Kosovë.
Të dy ritheksuan angazhimin
për bashkëpunim të ngushtë në
realizimin e investimeve dhe
reformave që rritin sigurinë
energjetike, përmirësojnë
shërbimet për qytetarët dhe
mbështesin modernizimin e
sektorit.

MINISTRJA RIZVANOLLI DHE AMBASADORI SCHUEBEL 
VIZITOJNË ‘KOSOVA B’, NË FOKUS PUNIMET 

NË PROJEKTIN E ELEKTROFILTRAVE

Bashkimi Evropian ka një përgjigje
ndaj paralajmërimeve ruse për
vendet e Ballkanit Perëndimor: e
ardhmja e tyre është në BE.
Ky është mesazhi që Brukseli
përcjell pas deklaratës së
zëdhënëses së Ministrisë së
Jashtme ruse, Maria Zakharova. Në
mesin e këtij muaji, ajo i kishte
“paralajmëruar” vendet e rajonit se
integrimi evropian nuk është më
vetëm çështje anëtarësimi, por
nënkupton edhe pranimin e
politikës së Brukselit ndaj Moskës,
sipas një njoftimi të Ministrisë së
Jashtme ruse.
E pyetur se si mund t’i mbrojë
vendet që synojnë anëtarësimin
nga pasojat e paralajmërimeve
ruse, Komisioni Evropian tha se
“lufta kundër manipulimit të
informacionit nga jashtë,
dezinformimit dhe kërcënimeve të
tjera hibride është pjesë përbërëse
e procesit të anëtarësimit”.
“Mbrojtja e procesit të integrimit
evropian dhe e integritetit të
mediave nga dezinformimi dhe
manipulimi i informacionit nga
jashtë është me rëndësi
thelbësore”, thuhet në përgjigjen e
Komisionit Evropian për Radion
Evropa e Lirë (REL).
Teksa Brukseli thekson se
Bashkimi Evropian është partneri
kryesor politik, ekonomik dhe
strategjik i Ballkanit Perëndimor,
bashkëbiseduesit e Radios Evropa
e Lirë vlerësojnë se Moska po e
paraqet gjithnjë e më shpesh
integrimin evropian si një zgjedhje
mes afrimit me BE-në dhe ruajtjes
së marrëdhënieve me Rusinë.

Harmonizimi i politikave 
të vendeve të rajonit 

me BE-në

Mesazhet nga Moska nuk janë
diçka e re për vendet e Ballkanit

Perëndimor që po përparojnë drejt
integrimit evropian dhe
euroatlantik.
Zyrtarët rusë prej vitesh kritikojnë
zgjerimin e NATO-s dhe të
Bashkimit Evropian në Ballkanin
Perëndimor.
Përplasja e fundit pasoi vendimin
e Podgoricës për ta hequr nga
nëntori regjimin pa viza për
shtetasit rusë, vendim të cilin
Ambasada e Rusisë në Mal të Zi e
cilësoi si “veprim armiqësor”.
Autoritetet në Podgoricë thonë se
anëtarësimi në Bashkimin
Evropian mbetet synimi strategjik
i politikës së jashtme të vendit
dhe se Mali i Zi do të vazhdojë
harmonizimin e plotë me
politikën e përbashkët të jashtme
dhe të sigurisë të BE-së.
“Qëndrimet e Moskës zyrtare për
anëtarësimin e Malit të Zi në
NATO, si dhe për anëtarësimin e
tij të ardhshëm në Bashkimin
Evropian, janë të njohura dhe nuk
përbëjnë risi në marrëdhëniet
tona dypalëshe. Megjithatë, ato
nuk i përcaktojnë vendimet tona
strategjike, të cilat i marrim në
mënyrë të pavarur, në përputhje
me interesat kombëtare dhe
vullnetin e qytetarëve tanë”, tha
Ministria e Jashtme e Malit të Zi
për REL-in.
Autoritetet malazeze shtojnë se
masat që Podgorica ndërmerr në
kuadër të politikës së jashtme dhe
të sigurisë të BE-së nuk i
konsiderojnë veprime
armiqësore ndaj Rusisë, por pjesë
të detyrimeve që burojnë nga
rrugëtimi evropian i vendit.
Sipas të dhënave të Ministrisë së
Jashtme të Malit të Zi,
anëtarësimin në BE e mbështesin
mbi 80 për qind e qytetarëve.
Ndërkohë, Shqipëria, Maqedonia
e Veriut dhe Kosova i kanë
harmonizuar politikat e tyre të
jashtme dhe të sigurisë me ato të

BE-së, përfshirë sanksionet e
vendosura ndaj Rusisë pas nisjes
së pushtimit në shkallë të plotë të
Ukrainës.
Bosnje e Hercegovina për shkak të
sistemit të ndërlikuar të
vendimmarrjes, nuk i zbaton
plotësisht të gjitha vendimet e
Brukselit, ndërsa Serbia është i
vetmi vend i rajonit që nuk ka
vendosur sanksione ndaj Moskës.
Autoritetet e këtyre vendeve nuk
iu përgjigjën kërkesës së REL-it
për të komentuar
“paralajmërimet” e Zakharovës.

Mesazhi i Moskës, 
drejtuar “kryesisht”

Serbisë

Deklarata e Zakharovës se
integrimi evropian nënkupton
harmonizimin me politikën e
përbashkët të jashtme dhe të
sigurisë të BE-së ndaj Rusisë,
përfshirë sanksionet kundër
Moskës dhe mbështetjen për
Ukrainën, mund të lidhet edhe
me zgjedhjet parlamentare në
Serbi, që do të mbahen më 25
tetor.
Kështu vlerësojnë analistët me të
cilët ka biseduar REL-i, sipas të
cilëve mesazhi, përveçse
pasqyron qëndrimin e Moskës
ndaj integrimit evropian, mund
të synojë edhe ndikimin te
votuesit.
“Kjo është një përpjekje për ta
diskredituar paraprakisht Listën
Studentore para zgjedhjeve në
Serbi më 25 tetor, duke e
paraqitur votimin si një çështje të
pranimit të menjëhershëm të
sanksioneve të BE-së kundër
Rusisë”, thotë Kurt Bassuener,
bashkëpunëtor i lartë i Këshillit
për Politikat e Demokratizimit.
Bassuener vlerëson gjithashtu se
ky mesazh tregon se Moska po e

sheh gjithnjë e më hapur
Bashkimin Evropian si
“kundërshtarin kryesor”, në vend
të asaj që në Rusi më parë e
quanin “Perëndimi kolektiv”.
Edhe Dimitrije Milliq, nga
organizata “Rruga e Re e Tretë”,
thekson se deklarata e zëdhënëses
së Ministrisë së Jashtme ruse i
drejtohet kryesisht Serbisë.
“Duke pasur parasysh se është i
vetmi vend që nuk e ka
harmonizuar politikën e jashtme
dhe të sigurisë me Bashkimin
Evropian, përkatësisht që nuk ka
vendosur sanksione ndaj Rusisë”,
thotë Milliq.
Sipas tij, Moska synon ta
ndërlidhë integrimin evropian me
mbështetjen e plotë të politikës së
BE-së ndaj Rusisë dhe Ukrainës,
duke e zbehur dallimin mes
orientimit proevropian dhe atij
euroatlantik.
Bassuener dhe Milliq vlerësojnë
se ndikimi rus në Ballkanin
Perëndimor është sot më i dobët
se më parë, megjithëse Moska
vazhdon të ketë mundësi të
ndikojë në rajon dhe të nxisë
paqëndrueshmëri.
Për këtë arsye, Bassuener i bën
thirrje BE-së ta forcojë praninë e
saj, veçanërisht përmes misionit
EUFOR në Bosnje e Hercegovinë.

Rusia dhe Ballkani pas
vitit 2022

Që nga fillimi i pushtimit rus të
Ukrainës, harta politike e
ndikimit të Rusisë në Ballkanin
Perëndimor ka ndryshuar
ndjeshëm.
Shqipëria, Mali i Zi dhe
Maqedonia e Veriut janë
plotësisht të harmonizuara me
politikën e përbashkët të jashtme
dhe të sigurisë të Bashkimit
Evropian dhe janë anëtare të

NATO-s.
Kosova, e cila nuk e ka statusin e
vendit kandidat për anëtarësim
në BE, gjithashtu ndjek
qëndrimet e politikës së jashtme
të Bashkimit Evropian, përfshirë
sanksionet e vendosura ndaj
Rusisë.
Rusia nuk ka marrëdhënie
dypalëshe me Kosovën, ndërsa
Prishtina e konsideron Moskën një
nga mbështetëset kryesore të
Serbisë në politikën e jashtme.
Në Bosnje e Hercegovinë, ndikimi
rus lidhet kryesisht me
mbështetjen politike për
autoritetet e Republikës Sërpska
dhe bashkëpunimin e ngushtë me
Millorad Dodikun. Partia e tij
bllokon zbatimin e sanksioneve
ndaj Rusisë, si dhe vendosjen e
vizave për shtetasit rusë.
Serbia mbetet partnerja më e afërt
politike e Rusisë në rajon.
Pavarësisht statusit të vendit
kandidat për anëtarësim në
Bashkimin Evropian, Beogradi
nuk ka vendosur sanksione ndaj
Moskës që nga fillimi i luftës në
Ukrainë.
Në të njëjtën kohë, Serbia vazhdon
të jetë në masë të madhe e varur
nga gazi rus, ndërsa po zhvillohen
përpjekje për zgjidhjen e çështjes
së pronësisë së Industrisë së Naftës
së Serbisë (NIS), mes kompanisë
ruse Gazprom Neft dhe asaj
hungareze MOL.
Varësia energjetike nga Rusia është
aktualisht më e theksuar pikërisht
në Serbi, ndërsa vendet e tjera të
rajonit, gjatë viteve të fundit, kanë
intensifikuar përpjekjet për
diversifikimin e burimeve të
furnizimit me gaz dhe zvogëlimin
e varësisë nga energjia ruse.
Megjithatë, Bashkimi Evropian
mbetet bindshëm partneri më i
madh tregtar i të gjitha vendeve të
rajonit, përfshirë Bosnje e
Hercegovinën dhe Serbinë./REL

BE U PËRGJIGJET PARALAJMËRIMEVE 
RUSE: E ARDHMJA E BALLKANIT 
PERËNDIMOR ËSHTË NË BLLOK 

Një çast i tillë ishte kur sondat
hapësinore dërguan për herë të
parë fotografi të Tokës. Një tjetër do
të ishte zbulimi i jetës në një botë
tjetër. Sot jemi afruar pak më
shumë drejt atij çasti, pas lajmit se
në një planet të quajtur K2-18b
janë zbuluar shenja të një gazi që
në Tokë prodhohet nga organizma
të thjeshtë detarë.
Sipas shkencëtarit që drejton
ekipin që bëri zbulimin, mundësia
për të gjetur vërtet jetë
jashtëtokësore, çka do të thoshte se
nuk jemi vetëm në Univers,
tashmë nuk është e largët.
«Për sa u përket pyetjeve
themelore, vështirë të ketë ndonjë
më të rëndësishme se kjo, dhe
mund të jemi në prag të përgjigjes»,
thotë profesori Nikku
Madhusudhan, nga Instituti i
Astronomisë i Universitetit të
Kembrixhit.
Por e gjithë kjo ngre edhe më
shumë pyetje, përfshirë një të tillë:
nëse zbulohet jetë në një botë
tjetër, si do të na ndryshojë kjo si
specie?

Disqet fluturuese dhe
jashtëtokësorët e fan-

tashkencës

Prej kohësh, paraardhësit tanë
kanë krijuar rrëfime për qenie që
mund të jetojnë në qiell. Në fillim
të shekullit XX, astronomët
mendonin se shihnin vija të drejta
në sipërfaqen e Marsit. Kjo nxiti
hamendësimet se një nga planetët
tanë më të afërt mund të strehonte
një qytetërim të përparuar, një ide
që ushqeu një kulturë të tërë
fantashkence popullore, me disqe
fluturuese dhe jashtëtokësorë të
vegjël të gjelbër.
Kjo ndodhte në një epokë kur
qeveritë perëndimore nxitnin
frikën nga përhapja e komunizmit,
ndaj vizitorët nga hapësira
paraqiteshin më shpesh si
kërcënim, duke sjellë rrezik dhe jo
shpresë.
Por, disa dhjetëvjeçarë më vonë,
ajo që është përshkruar si
«dëshmia më e fortë deri më sot»
për jetë në një botë tjetër nuk ka
ardhur nga Marsi apo Venusi, por
nga një planet qindra trilionë milje
larg, që rrotullohet rreth një ylli të
largët.
Një pjesë e sfidës në kërkimin e
jetës jashtëtokësore është të dish se
ku të kërkosh.
Deri relativisht vonë, kërkimet e
NASA-s për jetë përqendroheshin
te Marsi. Por kjo nisi të ndryshonte
në vitin 1992, me zbulimin e
planetit të parë që rrotullohej rreth
një ylli tjetër, jashtë sistemit tonë
diellor.
Megjithëse astronomët kishin
dyshuar se rreth yjeve të largët
ekzistonin botë të tjera, deri në atë
çast nuk kishte prova. Që prej
atëherë, janë zbuluar afro 6 000
planetë jashtë sistemit tonë diellor.
Shumë prej tyre janë të
ashtuquajturit gjigantë të gaztë, si
Jupiteri dhe Saturni në sistemin
tonë diellor. Të tjerë janë tepër të
nxehtë ose tepër të ftohtë për të
pasur ujë në gjendje të lëngshme, i
cili mendohet se është thelbësor

për jetën.
Por shumë ndodhen në atë që
astronomët e quajnë «zona e
Goldilocks-it», ku largësia nga ylli
është «pikërisht e duhura» për të
mundësuar jetën. Profesori
Madhusudhan beson se në
galaktikën tonë mund të ketë
mijëra të tillë.

Teknologji me ambicie
marramendëse

Ndërsa zbuloheshin këta të
ashtuquajtur ekzoplanetë,
shkencëtarët nisën të zhvillonin
instrumente për të analizuar
përbërjen kimike të atmosferave të
tyre. Ambicia e tyre ishte
marramendëse; disa do ta quanin
edhe të guximshme deri në skaj.
Ideja ishte të kapej sasia fare e vogël
e dritës së yllit që kalon përmes
atmosferave të këtyre botëve të
largëta dhe të analizohej për
gjurmë karakteristike kimike të
molekulave që, në Tokë, mund të
prodhohen vetëm nga organizma
të gjallë, të ashtuquajturat
bioshenja.
Dhe ata ia dolën të zhvillonin
instrumente të tilla, si për
teleskopët tokësorë, ashtu edhe
për ata hapësinorë.
Teleskopi Hapësinor James Webb i
NASA-s, i cili zbuloi gazin në
planetin K2-18b në zbulimin e
njoftuar këtë javë, është teleskopi
hapësinor më i fuqishëm i
ndërtuar ndonjëherë. Lëshimi i tij
në vitin 2021 ngjalli entuziazmin se
kërkimi i jetës më në fund ishte
brenda mundësive të njerëzimit.
Por James Webb ka kufizimet e
veta: për shkak të shkëlqimit
verbues të yjeve, ai nuk mund të
dallojë planetë të largët aq të vegjël
sa Toka ose aq pranë yjeve të tyre.
Prandaj NASA po planifikon
Observatorin e Botëve të
Banueshme, të njohur si HWO, të
parashikuar për vitet 2030, i cili do
të mund të dallojë planetë të
ngjashëm me tonin dhe të
analizojë atmosferat e tyre. Kjo
bëhet e mundur duke përdorur një
lloj mburoje të teknologjisë së lartë,
e cila zvogëlon dritën që vjen nga
ylli rreth të cilit rrotullohet planeti.
Gjithashtu, më vonë gjatë këtij
dhjetëvjeçari pritet të nisë punën
Teleskopi Jashtëzakonisht i Madh,
ose ELT, i Observatorit Jugor
Evropian. Ai do të vendoset në tokë
dhe do të vëzhgojë qiellin e
kthjellët të shkretëtirës së Kilit.
Ai ka pasqyrën më të madhe të
ndërtuar për një instrument të tillë,
me diametër 39 metra, dhe për
këtë arsye mund të dallojë shumë
më tepër hollësi në atmosferat
planetare sesa paraardhësit e tij.

Më shumë zbulime, më
shumë pyetje

Megjithatë, profesori
Madhusudhan shpreson që
brenda dy vjetësh të ketë të dhëna
të mjaftueshme për të dëshmuar
përfundimisht se ka zbuluar vërtet
bioshenja në atmosferën e K2-18b.
Por, edhe nëse e arrin këtë synim,
kjo nuk do të sjellë festime masive
për zbulimin e jetës në një botë

tjetër.
Përkundrazi, do të shënojë nisjen e
një tjetër debati të fortë shkencor:
nëse bioshenja mund të
prodhohet nga procese që nuk
përfshijnë organizma të gjallë.
Megjithatë, sipas profesoreshës
Catherine Heymans, nga
Universiteti i Edinburgut, e cila
mban titullin Astronome
Mbretërore e Skocisë, ndërsa
grumbullohen më shumë të dhëna
nga më shumë atmosfera dhe
kimistët nuk arrijnë të gjejnë
shpjegime alternative për
bioshenjat, konsensusi shkencor
do të zhvendoset ngadalë e
gradualisht drejt gjasës se jeta
ekziston edhe në botë të tjera.
«Me më shumë kohë vëzhgimi në
teleskopë, astronomët do të
krijojnë një pamje më të qartë të
përbërjes kimike të këtyre
atmosferave. Nuk do ta dimë me
siguri absolute se bëhet fjalë për
jetë. Por mendoj se, sa më shumë
të dhëna të mblidhen dhe nëse të
njëjtat shenja shihen në disa
sisteme të ndryshme, jo vetëm në
këtë planet të veçantë, aq më e
madhe do të jetë bindja jonë.»
Rrjeti botëror i internetit u krijua
përmes një vargu përparimesh
teknologjike graduale, të cilat në
atë kohë jo domosdoshmërisht
dukeshin me pasoja të
jashtëzakonshme.
Në mënyrë të ngjashme, njerëzit
mund ta kuptojnë më vonë se ka
ndodhur ndoshta shndërrimi më i
madh shkencor, kulturor dhe
shoqëror në gjithë historinë
njerëzore, por se çasti kur pesha e
provave anoi në favor të
ekzistencës së jetës tjetër në
Univers nuk u njoh plotësisht në
kohën kur ndodhi.
Një zbulim shumë më
përfundimtar do të ishte gjetja e
jetës në vetë sistemin tonë diellor,
duke përdorur sonda robotike
hapësinore të pajisura me
laboratorë portativë. Çdo mikrob
jashtëtokësor mund të analizohej,
madje ndoshta të sillej në Tokë,
duke ofruar prova të drejtpërdrejta
që, së paku, do t’i kufizonin
ndjeshëm kundërshtimet
shkencore që mund të pasonin.
Vitet e fundit, të dhënat e dërguara
nga sonda të ndryshme
hapësinore e kanë forcuar
argumentin shkencor për
mundësinë e ekzistencës së jetës,
sot ose në të kaluarën, në sistemin
tonë diellor. Për këtë arsye, disa
misione për të kërkuar shenja të saj
janë tashmë në përgatitje ose në
udhëtim.
Automjeti robotik ExoMars i
Agjencisë Hapësinore Evropiane, i
planifikuar të lëshohet në vitin
2028, do të shpojë nën sipërfaqen e
Marsit për të kërkuar shenja të jetës
së kaluar dhe ndoshta edhe të jetës
së sotme. Megjithatë, duke pasur
parasysh kushtet ekstreme në
Mars, rezultati më i mundshëm
është zbulimi i gjurmëve të
fosilizuara të jetës së dikurshme.
Misioni kinez Tianwen-3,
gjithashtu i planifikuar të lëshohet
në vitin 2028, është projektuar për
të mbledhur mostra dhe për t’i
sjellë në Tokë deri në vitin 2031.

NASA dhe Agjencia Hapësinore
Evropiane kanë secila nga një
sondë që po udhëton drejt hënave
të akullta të Jupiterit, për të parë
nëse nën sipërfaqet e tyre të ngrira
mund të ketë ujë, ndoshta edhe
oqeane të mëdha.
Por këto sonda nuk janë projektuar
për të zbuluar vetë jetën. Sipas
profesoreshës Michele Dougherty,
nga Imperial College në Londër,
ato po përgatisin terrenin për
misione të ardhshme që do ta
bëjnë këtë. «Është një proces i gjatë
dhe i ngadaltë», thotë ajo. «Vendimi
i radhës do të ishte dërgimi i një
mjeti ulës: në cilën hënë do të
shkonte dhe ku do të duhej të ulej.
Nuk do të donim të uleshim atje ku
korja e akullit është aq e trashë, sa
nuk ka asnjë mënyrë për të
depërtuar nën sipërfaqe. Pra, është
një përpjekje afatgjatë, që ecën
ngadalë, por rrugëtimi është mjaft
emocionues.»
NASA po dërgon gjithashtu një
mjet hapësinor të quajtur
Dragonfly, i cili do të ulet në Titan,
një nga hënat e Saturnit, në vitin
2034. Ai është një botë ekzotike, ku
mendohet se ka liqene dhe re të
përbëra nga substanca kimike të
pasura me karbon. Këto i japin një
mjegullnajë të pazakontë
portokalli, që të sjell ndër mend
këngën e Beatles-ave, Lucy in the
Sky with Diamonds: një botë me
«qiej ngjyrë marmelate».
Së bashku me ujin, këto substanca
kimike mendohet se janë përbërës
të domosdoshëm për jetën.
Profesoresha Dougherty është një
nga shkencëtaret kryesore të
fushës së shkencave planetare. A
mendon ajo se ka jetë në
ndonjërën prej hënave të akullta të
Jupiterit ose Saturnit? «Do të
habitesha shumë nëse nuk do të
kishte», thotë ajo, me fytyrën që i
ndriçon nga gëzimi.
«Duhen tri gjëra: një burim
nxehtësie, ujë i lëngshëm dhe
substanca kimike organike, me
bazë karboni. Nëse i kemi këta tre
përbërës, gjasat që jeta të mund të
formohet rriten jashtëzakonisht
shumë.»

Zbehja e «veçantisë»
njerëzore

Nëse zbulohet se ekzistojnë forma
të thjeshta jete, kjo nuk garanton se
ka edhe forma më të ndërlikuara.
Profesori Madhusudhan beson se,
nëse konfirmohet, jeta e thjeshtë
duhet të jetë «mjaft e përhapur» në
galaktikë. «Por kalimi nga jeta e
thjeshtë te jeta komplekse është
një hap i madh dhe kjo mbetet një
çështje e hapur. Si ndodh ky hap?
Cilat janë kushtet që e përcaktojnë?
Këtë nuk e dimë. Dhe pastaj, kalimi
prej andej te jeta inteligjente është

një tjetër hap i madh.»
Dr. Robert Massey,
zëvendësdrejtor ekzekutiv i
Shoqatës Mbretërore
Astronomike, pajtohet se shfaqja e
jetës inteligjente në një botë tjetër
është shumë më pak e mundshme
sesa ajo e jetës së thjeshtë. «Kur
shqyrtojmë shfaqjen e jetës në
Tokë, shohim se ishte një proces
jashtëzakonisht kompleks. U desh
kaq shumë kohë që të shfaqej jeta
shumëqelizore dhe më pas të
evoluonte në forma të larmishme.
Pyetja e madhe është nëse Toka
kishte diçka të veçantë që e bëri të
mundur atë evolucion. A nevojiten
pikërisht të njëjtat kushte,
përmasat e planetit tonë, oqeanet
dhe masat tokësore, që kjo të
ndodhë në botë të tjera, apo do të
ndodhë pavarësisht tyre?»
Ai beson se zbulimi edhe i jetës së
thjeshtë jashtëtokësore do të ishte
kapitulli më i ri në zvogëlimin e
rëndësisë së vendit që njerëzimi i
jep vetes në kozmos.
Siç shprehet ai, shekuj më parë
besonim se ishim në qendër të
Universit dhe, me çdo zbulim
astronomik, e kemi gjetur veten
«gjithnjë e më larg» asaj qendre.
«Mendoj se zbulimi i jetës diku
tjetër do ta zvogëlonte edhe më
shumë ndjenjën tonë të
veçantisë», thotë ai.
Nga ana tjetër, profesoresha
Dougherty beson se një zbulim i
tillë në sistemin tonë diellor do t’i
bënte mirë shkencës dhe shpirtit
njerëzor. «Zbulimi edhe i jetës së
thjeshtë do të na mundësojë ta
kuptojmë më mirë se si mund të
kemi evoluar në atë të kaluar
jashtëzakonisht të largët, kur nisi
evolucioni ynë. Pra, për mua, kjo
na ndihmon të gjejmë vendin tonë
në Univers.
Nëse e dimë se ka jetë diku tjetër në
sistemin tonë diellor dhe ndoshta
përtej tij, kjo, në njëfarë mënyre, do
të më jepte ngushëllim. Të dish se
jemi pjesë e diçkaje më të madhe,
do të na bëjë edhe ne më të
mëdhenj.»
Kurrë më parë shkencëtarët nuk
kanë kërkuar me kaq ngulm jetë në
botë të tjera dhe kurrë më parë nuk
kanë pasur mjete kaq të
jashtëzakonshme për ta bërë këtë.
Shumë nga ata që punojnë në këtë
fushë besojnë se pyetja është kur
do të zbulohet jeta në botë të tjera,
jo nëse do të zbulohet. Dhe, sipas
profesorit Madhusudhan, zbulimi
i jetës jashtëtokësore do të sjellë
shpresë, jo frikë.
«Kur të shohim qiellin, nuk do të
shohim vetëm objekte fizike, yje
dhe planetë; do të shohim një qiell
të gjallë. Pasojat shoqërore të kësaj
janë të jashtëzakonshme. Do të jetë
një ndryshim rrënjësor në
mënyrën se si e shohim veten në
skenën kozmike.
Do ta ndryshojë në themel
psikikën njerëzore, mënyrën si e
shohim veten dhe njëri-tjetrin.
Çdo pengesë gjuhësore, politike
apo gjeografike do të shkrihet,
teksa kuptojmë se të gjithë jemi
një. Dhe kjo do të na afrojë më
shumë», vazhdon ai. «Do të jetë një
hap tjetër në evolucionin tonë.» /
BBC – Bota.al

E VËRTETA PËR 
JETËN NË PLANETË TË TJERË… DHE ÇFARË 

DO TË THOTË PËR NE NJERËZIT 
Ka zbulime shkencore që bëjnë shumë më tepër sesa zgjerojnë njohuritë tona: ato ndryshojnë mënyrën tonë të të

menduarit, duke na treguar përmasat e Universit dhe vendin që zëmë në të. Si jashtëtokësorët…

OPAVA/TALIN, 22 TETOR - Trepça
ka regjistruar një tjetër fitore në
“FIBA Europe Cup”, duke e
mposhtur skuadrën çeke
Opava me rezultat 89:80,
ndërsa Bashkimi ka pësuar
humbjen e parë në këtë garë,
pas disfatës 88:84 në udhëtim
ndaj BigBank/Kalev në Estoni.
Para tifozëve të vet në palestrën

“Minatori” në Mitrovicë, Trepça
ka triumfuar të mërkurën
mbrëma në një ndeshje
dramatike, e cila u vendos në
minutat e fundit. Kjo ishte
përballja e tretë e Grupit A në
garën e nivelit të dytë të
organizuar nga FIBA.
Shawn Jones ka qenë ndër
lojtarët më të dalluar te skuadra

e drejtuar nga trajneri Adis
Beqiragiq, duke regjistruar 19
pikë, 10 kërcime dhe tri
asistime. Me 19 pikë e katër
asistime ka kontribuar edhe
JaCori Payne, ndërsa James
Graham ka shënuar 14 pikë,
Drilon Hajrizi 13 dhe Andrew
Thelwell 11 pikë. Te skuadra
çeke Jakub Slavik e ka

përfunduar ndeshjen me 15
pikë, 11 kërcime dhe tri
asistime. Pas kësaj fitoreje
Trepça ka pesë pikë në grup,
me bilanc prej dy fitoreve dhe
një humbjeje. Ndeshjen e
radhës në këtë garë mitrovicasit
do ta zhvillojnë më 28 tetor në
Tbilisi të Gjeorgjisë ndaj
Batumit.

Trepça fiton ndaj Opavës, Bashkimi pëson humbjen e parë në FIBA Europe Cup

Ndërkohë, Bashkimi ka pësuar
humbjen e parë në “FIBA
Europe Cup”, pasi është
mposhtur në udhëtim nga
skuadra estoneze

BigBank/Kalev me rezultat
88:84, në kuadër të xhiros së
tretë të fazës grupore. Përballja
e Grupit F ka qenë e fortë dhe e
ngushtë, por në fund skuadra

vendase ka arritur ta sigurojë
fitoren. Lejson Zeqiri ka qenë
më efikasi te Bashkimi me 23
pikë, ndërsa Divine Myles ka
kontribuar me 20 pikë. Kështu,

Trepça ka vazhduar me fitore
në garën evropiane, ndërsa
Bashkimi ka pësuar disfatën e
parë në këtë edicion të “FIBA
Europe Cup”.

Bashkimi pëson humbjen e parë

BAKU, 22 TETOR - Kombëtarja e
Kosovës U15 ka mbajtur të
enjten stërvitjen e parë në Baku
të Azerbajxhanit në kuadër të
pjesëmarrjes në FIFA U-15
World Cup & Festival, një ngjarje
e re ndërkombëtare e organizuar
nga FIFA, e cila synon t’u ofrojë
futbollistëve të rinj mundësi më
të mëdha për zhvillim dhe
përvojë në arenën
ndërkombëtare.
Turneu zhvillohet nga 24 deri
më 30 tetor dhe mbledh
përfaqësuese të grupmoshës
U15 nga e gjithë bota. Sipas
FIFA-s, në këtë edicion historik
marrin pjesë rreth 190 federata
anëtare, ndërsa në program janë
paraparë rreth 1 000 ndeshje.
Gara është pjesë e përpjekjeve
për t’u krijuar talenteve të rinj
mundësi për t’u përballur me
ekipe të vendeve të ndryshme

dhe për të përfituar nga përvojat
e futbollit ndërkombëtar.
Një nga veçoritë e këtij festivali
është formati i lojës 8 kundër 8,
me dy pjesë nga 20 minuta.
Ndeshjet zhvillohen në fusha
më të vogla, me synimin që
lojtarët të kenë më shumë
kontakte me topin, më shumë

ndërveprime në lojë dhe
mundësi për zhvillimin e
aftësive teknike. Të gjitha ekipet
do ta vazhdojnë garën deri në
ditën e fundit, ndërsa rezultatet
e fazës së parë do ta përcaktojnë
nivelin në të cilin do të garojnë
në fazën pasuese.
“Dardanët” e rinj do ta nisin

paraqitjen në Baku më 24 tetor
kundër Estonisë. Të nesërmen i
presin dy përballje, fillimisht
ndaj kombëtares së Afrikës së
Jugut dhe më pas ndaj
Moldavisë. Seria e ndeshjeve të
para përfundon më 26 tetor, me
duelet kundër Francës dhe
Anguillës.

KOSOVA U15 NË BAKU PËR FIFA U-15 WORLD CUP & FESTIVAL
Orari i ndeshjeve të Kosovës U15:

24 tetor, ora 09:00: Estonia-Kosova
25 tetor, ora 12:45: Afrika e Jugut-Kosova
25 tetor, ora 19:45: Kosova-Moldavia
26 tetor, ora 11:30: Franca-Kosova
26 tetor, ora 18:15: Anguilla-Kosova

Lista e futbollistëve të Kosovës U15:

Kombëtarja e Kosovës U15 e drejtuar nga
Ilir Nallbani do të përfaqësohet në këtë
turne nga 14 futbollistë:

Blin Muhaxheri
Engjell Bejtullahu
Lis Ramadani
Jon Pireva
Ensar Rexhepi
Trint Ferizi
Blenard Morina
Mal Krasniqi
Endri Avdimetaj
Art Rizani
Mesud Zymberi
Orik Abazi
Orik Maqastena
Oldon Kiqina

Scaloni mbetet
selektor i

Argjentinës deri
më 2030

Buenos Aires, 22 tetor - Lionel
Scaloni do të vazhdojë të jetë
selektor i kombëtares së
Argjentinës, pasi ka arritur
marrëveshje të plotë me
federatën për rinovimin e
kontratës. Me vazhdimin e
kontratës Scaloni pritet ta
udhëheqë Argjentinën deri në
përfundim të Kupës së Botës
2030, pasi marrëveshja aktuale i
skadon në fund të këtij viti.
Marrëveshja mes palëve
tashmë është arritur dhe pritet
të zyrtarizohet së shpejti, duke u
dhënë fund spekulimeve për të
ardhmen e Scalonit. Nën
drejtimin e tij, Argjentina ka
arritur rezultate të rëndësishme,
duke fituar Kupën e Botës në
vitin 2022 dhe duke arritur në
finale të Botërorit të këtij viti.
Gjithashtu, Scaloni e ka
udhëhequr Argjentinën drejt
triumfit në dy edicione të Kupës
së Amerikës, në vitet 2021 dhe
2024. Në 105 ndeshje si selektor
i Argjentinës, Scaloni ka
regjistruar 81 fitore, 14 barazime
dhe vetëm 10 humbje.

JUVENTUSI PENDOHET QË E LA ZHEGROVËN
JASHTË LISTËS PËR EVROPËN

TORINO, 22 TETOR - Edon
Zhegrova pritej të largohej nga
Juventusi gjatë verës
pavarësisht disa paraqitjeve të
mira në fazën përgatitore. Për
këtë arsye, klubi torinez nuk e
përfshiu në listën e lojtarëve për
garat evropiane. Megjithatë,
sipas “TuttoJuve”, ky vendim
tashmë po shihet si gabim nga
bardhezinjtë. Zhegrova ka
treguar përmirësim që nga
fillimi i sezonit dhe paraqitjet e
tij mund t’i kishin ndihmuar
Juventusit edhe në Evropë.
Klubi e konsideron kosovarin
një lojtar të rëndësishëm, por
nuk do të mund ta aktivizojë në
garat evropiane deri në fazën
tjetër të kompeticionit.

Lëndimi i Conceicaos ia
hap rrugën Zhegrovës

Lëndimi i Francisco Conceicao
mund t’i japë Zhegrovës
mundësinë të luajë më shpesh
nga minuta e parë në ndeshjet e
kampionatit italian. Deri më tani
kosovari ka qenë më efektiv kur
është aktivizuar në pjesën e dytë
të ndeshjeve. Në ato çaste
mbrojtësit kundërshtarë janë
më të lodhur, ndërsa driblimet e
tij nga krahu i djathtë mund të
bëhen vendimtare. Tani
Juventusi shpreson që Zhegrova
ta dëshmojë veten edhe si
titullar dhe ta shfrytëzojë
mundësinë e krijuar nga
mungesa e Conceição.

Zhegrova duhet ta 
shfrytëzojë rastin

Paraqitjet e fundit të Zhegrovës
kanë bërë që Juventusi ta
rishikojë vlerësimin për të.
Përjashtimi nga lista për garat
evropiane po shihet gjithnjë e
më shumë si një vendim i
gabuar, por tani fokusi është te
kontributi i tij në Serinë A.
Shpejtësia, driblimet dhe aftësia
për ta ndryshuar rrjedhën e
ndeshjeve mund ta bëjnë
Zhegrovën një armë të
rëndësishme për bardhezinjtë.
Tashmë gjithçka varet nga
kosovari, i cili duhet ta
shfrytëzojë mundësinë për të
fituar më shumë hapësirë dhe

për të dëshmuar se e meriton
një rol më të madh në skuadrën
torineze.



12 E PREMTE, 23 TETOR 2026 PUBLICITET 

P R I S H T I N Ë

- Milazim Dana shpall te pavlefshme 4
dëftesat dhe diplomën QK “11 Marsi “
Prizren.

- Shaban Kryeziu shpall te pavlefshme
diplomën QK “11 Marsi” Prizren.

- Driton Bucaj shpall te pavlefshme
dëftesat e kl l - Vlll shfmu “ Abdyl
Frasheri “ Prizren.

- Armend Hoxhaj shpall te pavlefshme
3 dëftesat dhe diplomën Q K “11
Marsi “ Prizren.

- Trim Rezniqi shpall të pavlefshme
dëftesën e kl.10 të sh.m.p “Gjon N.
Kazazi” Gjakovë.

- Sokol Haxhikadrija shpall të pavlef-
shme diplomën e gjimnazit “Hajdar
Dushi” Gjakovë. 

- Elidon Pylla B.I. shpall të pavlefshme
certifikatën e TVSH-së,  me nr.
33049408.

- Elidon Pylla B.I. shpall të pavlefshme
certifikatën e biznesit me nr.
811149542 të lëshuar nga ARBK.

- Genti Kurhasku shpall të pavlefshme
certifikatën e maturës shtetërore të
sh.m. mjekësisë “Hysni Zajmi”
Gjakovë.

- Sebastjan Prenka shpall të pavlef-
shme dëftesën e plotë shf.f.m.u
“Ahmet Rrustemi” Bec Gjakovë  nga kl.
1-5 dhe 6-9.

- Xhelal Halilosmani shpall të pavlef-
shme dëftesat dhe diplomën e sh.m.
Ekonomike “Kadri Kusari” Gjakovë.

- Diana Morina shpall të pavlefshme
dëftesat e kl. 1.2.3.4 dhe diplomën e
Gjimnazit “Hajdar Dushi” Gjakovë.

- Albana Gjocaj nga Juniku shpall të
pavlefshme diplomën e universiteti
Publik “Fehmi Agani” Gjakovë, drejtimi
Infermieri, Bachelor me nr. 104.

- Atdhe Gashi shpall të pavlefshme
dëftesat diplomën si dhe certifikatën
e diplomës të shkollës së mesme
Teknike “28 Nëntori” Prishtinë.

- Valmir Karavidaj shpall të pavlef-
shme dëftesën e shkollës fillore
“Gjergj Kastrioti” në Mazdrek.

- Elton Halili shpall të pavlefshme
dëftesën e klasës së 11 të shkollës
së mesme të lartë të mjekësisë  “Dr.
Xheladin Deda”.

- Istref Hysni Nebiu shpall të pavlef-
shme Diplomën e Inxhinier i
Diplomuar i Makineris në UB-me nr.
332.

- Shkendije Lushaj nga Gjakova
shpall të pavlefshme diplomën e
sh.m.l.m.”Hysni Zajmi” Gjakovë.

- Maurita Koca nga Bishtazhini KK
Gjakovë shpall të pavlefshme
dëftesën e kl.10 të Gjimnazit
“Hajdar Duishi” Gjakovë.

>> SHPALLJE TË VOGLA <<

